
Qemajl Mustafa, kryetar i Gjilanit, duke zbërthyer strategjinë zhvillimore të
komunës, segment i së cilës është edhe partneriteti publik-privat, si
alternativë për zhvillim më të shpejt, tha se nga se nga kjo formë e
investimeve përfitojnë qytetarët, në rend të parë, por edhe biznesi privat dhe
komuna, ndërkohë që garantoi se ky proces, i cili bazohet në ligjet e
aplikueshme në Kosovë, do të jetë transparent.

Gjilani pret që të përfitojë shumë nga partneriteti publiko-privat, sepse në këtë mënyrë ajo hap mundësi për zhvillim ekonomik,
krijim të vendeve të reja të punës, gjenerim të taksave, të cilat komuna nuk ka mundësi t`i realizojë me buxhetin vetjak, që është
fare simbolik. Kështu është thënë të enjten, në një debat të shoqërisë civile, të organizuar nga Klubi i Gazetarëve “Beqir Musliu”
me temën ”Kush përfiton nga partneriteti publiko-privat”.  
 
Qemajl Mustafa, kryetar i Gjilanit, duke zbërthyer strategjinë zhvillimore të komunës, segment i së cilës është edhe partneriteti
publik-privat, si alternativë për zhvillim më të shpejt, tha se nga se nga kjo formë e investimeve përfitojnë qytetarët, në rend të parë,
por edhe biznesi privat dhe komuna.
 
Ai garantoi se ky proces, i cili bazohet  në ligjet e aplikueshme në Kosovë, do të bëhet me transparencë dhe llogaridhënie të plotë,
derisa ka nënvizuar se në kushte të njëjta, përparësi do të kenë investitorët gjilanas, por duke përjashtuar mundësinë që në këtë
proces të ketë interesa të ngushta.
 
Mustafa tha se Gjilani ka ecur më shpejt se komunat tjera me strategjinë e PPP dhe tashmë ka krijuar edhe Njësinë për investime
dhe zhvillim ekonomik.  
 
Arben Mehmeti (LDK), tha se strategjisë së PPP i mungon baza nënligjore, ndërkohë që ka kërkuar krijimin e një mekanizmi
gjithëpërfshirës për monitorimin e këtij procesi afatgjatë.  Jakup Bajrami (LDD), tha se nga ky bashkëpunim me investitorët privatë
përfitojnë më së shumti komuna dhe qytetarët, por kërkoi që procesi të jetë transparent dhe i bazuar në procedura ligjore.
 
Avni Rudaku (VV), tha se procesi i PPP, ku interesi publik, është qenësor, duhet t`i nënshtrohet një kontrolli rigoroz. Arben Maliqi
(AKR), ka thënë se PPP është domosdoshmëri e kohës, por kërkoi më tepër kujdes në qasjen ndaj këtij projekti, ku duhet të
përzgjidhen investitorë seriozë.
 
Ali Arifi nga Komiteti për pronë, banim dhe rindërtim, tha se nga PPP përfitojnë të gjithë dhe nuk humb askush. Arian Shabani nga
USAID, tha se Gjilani është komuna më aktive në Kosovë sa i përket zhvillimit ekonomik dhe i ka quajtur normale dallimet dhe
kundërthëniet rreth këtij procesi.
 
Kurse Nazim Jashari dhe Afrim Hoti, zyrtarë të Njësisë për zhvillim ekonomik dhe PPP, thanë se ka një mbikëqyrje profesionale të
projekteve dhe se janë të precizuara kriteret dhe sanksionet për kompanitë që nuk i përmbushen investimet. PPP është nevojë e
kohës për zhvillim, ka thënë Jashari, duke nënvizuar se ky projekt është miratuar në mënyrë gati unanime nga Kuvendi Komunal
dhe tani po ecët përpara me procedurat tjera.
 
Në tenderin e parë, i cili sapo është mbyllur, janë paraqitur dy ofertues serioz nga Gjilani, kompania “Bejta Comerc” dhe

konsorciumi “Diamond –MAB”.  Shqipe Kadriu nga shoqata e ekonomistëve, kërkoi që në këto investime, përparësi t`iu jepet
bizneseve të Gjilanit.
 
Ai u shpreh optimist se ky projekt do të jetë i suksesshëm në komunën e Gjilanit. Ndërkaq, Hoti i ka hequr dilemat se çka do të
bëhet me projektet, nëse tërhiqet investitori, duke thënë se pa miratimin e Kuvendit Komunal dhe pa garanci bankare, nuk do të
nënshkruhet kontrata me asnjë ofertues.
 
Në Ftesën për pjesëmarrje në parakualifikim për lidhjen e marrëveshjes investive me dhënien e të drejtës së ndërtimit të objektit
afarist-banesor te Kombinati i Duhanit, sipas modelit të Partneritetit Publiko-Privat, në procedurë dy fazëshe, janë paraqitur dy
ofertues vendës, kompania “Bejta Comerc” dhe konsorciumi “Diamond –MAB”.  
 
Më 15 prill është shpall edhe Ftesa e dytë për pjesëmarrje në parakualifikim për lidhjen e marrëveshjes investive me dhënien e të
drejtës së ndërtimit të objektit afarist-banesor te Kadastra, sipas modelit të Partneritetit Publiko-Privat, në procedurë dyfazëshe.

